
Heldur enn at seta trúvirði hjá 
Betri-samtakinum upp á spæl

Tað tyktist sum enn ein gøla um Betri sam­
takið fór at merkja føroyska fjølmiðlaheim­
in, tá stjórin í P/F Betri og nevndarformað­
urin í umboðsráðnum báðir vistu sín iva um 
álitið á sterka mannin í felagnum í Degi og 
Viku týskvøldið.

Tí var tað væntandi, at okkurt fór at henda 
mikudagin. Vit eru bara ikki so von við, at leið­
andi menn bara taka í egnan barm og leggja 
kongin soleiðis, sum Birgir Nielsen gjørdi.

Gølan um skattafrádráttin hjá Eik, sum 
nú kallast Betri, vísti sterkar menn, sum ikki 
vildu geva seg. Sjálvt um trúvirðið hjá bank­
anum stóð upp á spæl.

Hvussu tann søgan endar, vita vit ikki 
enn, tí løgreglan hevur ikki boðað frá, hvørja 

niðurstøðu tey eru komin til við kanningar­
arbeiðinum – um nakað kriminelt fór fram 
viðvíkjandi skattafrádráttinum upp á 90 
milliónir, sum tó tódnaði niður á 0 krónur, 
eftir at fjølmiðlarnir tóku málið upp.

Tað sigur seg sjálvt, at slíka togtogan 
hevði Betri-samtakið ikki tolt eina ferð aft­
urat.

Hvat er gjørt og ikki – um nevndarfor­
maðurin hevur selt ognir ella ikki, so kastaði 
hetta málið ein myrkan skugga yvir samtak­
ið, tá fólk í leiðsluni ikki vistu, um tey kundu 
hava álit á ovasta nevndarformanninum.

Tað krevur ábyrgd at sita í slíkum nevnd­
arsessi og formanssessi. Tað er væl saktans 
eisini orsøkin til, at nevndarlimirnir sjálvir 
halda, at teir skulu hava so góða løn, sum 
teir fáa. Tí er skjótt at falla, um bara onkur 
ivi tekur seg upp.

Vit vita av góðum grundum ikki, um 
Birgir Nielsen hevur verið við til at selja 
hendan famøsa bygningin uppi í Hoyvík og 
hvarvið forbrotið seg ímóti kappingarklau­
suli hjá Betri. Vit vita heldur ikki, um Birgir 
Nielsen er orsøkin til, at Betri hevur mist 
eitt gott leigumál við Tórshavnar komm­
unu, sum ætlaði at leiga bygningin hjá Betri 
á Hálsi til læknamiðstøð. Men vit vænta av 
nevndini, at hon kemur við eini frágreiðing.

Vit skilja væl øll ivamálini. Og tey mugu 
koma Betri samtakinum til góðar. Tí hetta 
er ein spuringur um álit og um trúvirði 
á Betri, á tryggingina og bankan fyrst og 
fremst. 

Tí átti nevndarformaðurin at verið meira 
varin í sínum privata virki. Tað hevur hann 
helst ikki verið, og tí var tað skilagott av 
honum at leggja kongin uttan svørðslag.

Býráðið í Havn hevur nú sett spónin í verkætl­
anina um at byggja íbúðir á Frúutrøð, har Mu­
sikkskúli, læknamiðstøð og parkeringspláss eru.

Longu mánadagin er freistin út um at 
søkja um undangóðkenning at fara undir 
verkætlanina, skrivar Tórshavnar kommuna:

»Tann 22. mai 2018 var almennur fundur 
um útbjóðing av íbúðarbygging á Frúutrøð. 
Kommunan hevur gjørt ein bústaðarpolitikk, og 
Frúutrøð er fyrsta ítøkiliga ætlan at byggja fleiri 
bústaðir, m.a. leigubústaðir. Øll kunnu søkja um 

undangóðkenning, tó 
eru ávísar treytir, ið 
skulu vera loknar«, 
skrivar Tórshavnar 
kommuna.

Skilagott av Birgiri at leggja kongin

Taka nú fyrsta 
stigið at byggja 
á Frúutrøð 

TÓRSHAVNAR BÝRÁÐ

Les eisini blaðið
á telefonini

Hans Pauli Klein 
var ein pressari

Ríkisumboð í før
oyskum klæðum

føðingardagin hjá Fríðriki krún­
prinsi. 

­ Har var eingin sum undraðist 
yvir, at eg gekk í føroyskum klæð­
um, men í staðin skapti tað dialog 
við fleiri fremmand fólk, ið komu 
at tosa við meg, tí tey sóu klæðini. 
Dagin eftir legði dóttirin eina 
mynd út á Facebook av mær og 
manninum í føroyskum klæðum 
og eisini har vóru fólk einans jalig, 
sigur Lene Moyell Johansen.

Sama mynstur gjørdi seg gald­
andi á ólavsøku, tá fleiri fólk 
steðgaðu henni á gøtuni tann 
ólav søkuaftan fyri at viðmerkja 
klæð ini. 

­ Øll vóru glað og sóu tað sum 
eitt tekin upp á virðing fyri Føroyar. 
Eisini frá politiskari síðu havi eg 
bara fingið positivar viðmerkingar, 
sigur ríkisumboðsmaðurin. 

Eitt bleiv til fleiri 
Lene Moyell Johansen er út búgv­
ing løgfrøðingur frá Københavns 
Universitet í 2002. Fyrstu árini eftir 
lokna útbúgving búði familjan í 
Keypmannahavn, men um jóltíðir 
í 2007 byrjaði familjan at tosa um 
eina avgerð, ið fór at broyta teirra 
lív. 

­ Vit byrjaðu at tosa saman 
um, at tað hevði verið spennandi 
at flutt til Føroyar fyri at læra 
familju na betri at kenna og læra 
mál ið og mentanina. Maðurin siglir 
við Mærsk, so fyri hansara arbeiði 
var tað ikki so týdningarmikið hvar 
vit búðu, men vit høvdu trý børn, ið 
vóru fødd í 1994, 1997 og 2006. Hóast 
tey bæði eldru vóru farin í skúla, 

 - Eg var 
varug við, at 
summi kundu 
fáa ilt av, at 
ein danskur 
embætismaður 
gekk í 
føroyskum 
klæðum, og 
tí var tað 
týdningarmikið 
at finna út av, 
hvat tað var 
fyri eitt signal, 
ið eg sendi, 
um eg gekk 
í klæðunum 
ella um eg ikki 
gekk í teimum

Lene Moyell 
Johansen, 

ríkisumboð, og 
maður hennara 

Stendor 
Johansen

juli

14
Ólavsøkan 2017

VIT ERU MÓTTIKIN VIÐ OPNUM ØRMUM- Føroyar og føroyska fólkið hava sera nógv at siga fyri meg, og tí eri sera fegin um, at eg fái høvi at 

luttaka í skrúðgonguni ólavsøkudag, sigur Lene Moyell Johansen, nýggjur ríkisumboðsmaðurEyðun Klakstein

L ene Moyell Johansen skal nú halda sína fyrstu ólavsøku sum ríkis um boðsmaður í Før-oy um. Fyri sløk um mánaði síðani varð Lene Moyell Johansen, sum var virkandi ríkis umboð, útnevnd til nýggjan ríkisumboðsmann, eftir at Dan Michael Knudsen fór í annað stav í Dan mark. 1. august tekur Lene alment við sum ríkisumboð, men hon hevur síðani 15. mai røkt starvið.Lene Moyell Johansen, sum hevur út búgving sum løgfrøðingur, varð fødd í Lyngby fyri 48 árum síðani. Hon er gift Stendor Johansen, sum er ættaður úr Hósvík og siglir sum kaptainur við AP Møller. Tey eiga trý børn – tey bæði vaksnu lesa nú í Dan  mark, meðan tann yngsti býr við familj  uni í Føroyum.
- Eg havi vitjað í Føroyum reglu-liga síðani 1991, og í 2008 avgjørdu vit at flyta til Føroya at búgva eina tíð. Vit ynsktu at fáa meir innlit í før-oyska samfelagið og at læra okkum málið, og tað ber ikki til við stuttum 

vitjanum. Tá ið eitt starv sum juristur hjá Ríkisumboðsmanninum var lýst leyst, søkti eg tað, og tað passaði væl, at bústaður fylgdi við starvinum, sigur Lene Moyell Johansen.
Hon greiðir frá, at familjan hevur kent seg sera væl móttikna í Føroyum frá fyrsta degi, og tey stórtrívast í Føroyum.

- Tá ið vit fluttu til Føroyar, av-gjørdu vit, at vit skuldu geva tí ein ordi ligan kjans. Vit skuldu búgva her í eitt ár, og so kundu vit taka støðu til, um vit vildu fara aftur til Danmarkar ella vera verðandi her. Eftir eitt ár var eingin ivi um, at vit vildu halda fram at búgva í Føroyum, sigur Lene Moyell Johansen.
- Føroyingar hava tikið ímóti okk um við opnum ørmum. Fólk eru vinar lig og hjálpsom, og vit hava eisini lagt okkum eftir at vera virkin í samfelagnum – í frítíðarvirksemi og annað. Tað hevur eisini gjørt tað lætt ari at koma inn í samfelagið, sigur hon.

Glað og errin
Lene Moyell Johansen hevur starv-ast sum løgfrøðingur hjá Ríkis um-boðnum, men hon hevur gjøgnum ár ini eisini røkt aðrar uppgávur og hevur eisini loyst ríkisumboðið av, tá ið hann var burturstaddur. Lene hevur serliga arbeitt við familju-rættarligum málum, og hon var eisini partur av arbeiðsbólkinum, sum hevur fyrireikað yvirtøkuna av familju- og arvarætti. 
Í vár gjørdist greitt, at Dan Michael Knudsen gavst sum ríkis um-boð og fór í annað starv hjá danska for sætismálaráðnum. 12 fólk søktu starvið sum ríkisumboð, og Lene Moyell Johansen varð sett.

- Áðrenn eg søkti starvið, tosaði eg við mannin hjá mær, tí hetta er ikki bert eitt nýtt starv hjá mær. Starvið ávirkar okkum øll, tí vit hava til dømis bústaðarskyldu hjá Ríkis-um boðnum. Vit samdust um, at eg skuldi søkja, og eg eri glað og errin um, at eg havi fingið starvið. Tað 

hevur eisini nógv at siga fyri meg, at eg havi fingið nógv góðynski frá fólki, eftir at eg fekk starvið, sigur Lene Moyell Johansen.
- Eg eri eyðmjúk um uppgávuna, eg fari at royna at vera eg sjálv, og eg eri opin mótvegis tí, sum bíðar fyri framman.  Eg vil gjarna verða við til at víðariføra tað góða samstarvið, sum er millum føroyskar og danskar pol itikarar og myndugleikar. Undan-farni ríkisumboðsmaður gjørdi eitt stórt arbeiði við hesum samstarvi, og tað vil eg fegin halda fram við, sigur hon.

Ólavsøka
Ólavsøkudag skal Lene Moyell Johan sen fyri fyrstu ferð ganga skrúð gongu, tá ið løgtingið verður sett. Ríkisumboðið hevur sess í løg-tinginum og er eisini við í skrúð-gong uni.

- Føroyar og føroyska fólkið hava sera nógv at siga fyri meg, og tí eri sera fegin um, at eg fái høvi at luttaka 

í skrúðgonguni ólavsøkudag. Tað er ein heður at vera við, tá ið løgtingið verður sett. Skrúðgongan er eitt súmbol upp á sambandið millum ting og kirkju og er sera hátíðarlig, sigur Lene Moyell Johansen.
- Ólavsøkan hevur stóran týdning fyri føroyingar, sum duga so væl at savnast og vera saman – ikki minst til midnáttarsangin. Tað eru nógvar traditiónir og nógv søga knýtt at ólavsøku, og ólavsøka er eitt gott høvi at møta fólki, sigur hon.

- Eg eri eyðmjúk um uppgávuna, eg fari at royna at vera eg sjálv, og eg eri opin mótvegis tí, sum bíðar fyri framman, sigur Lene Moyell Johansen, sum nú skal halda fyrstu ólavsøkuna sum ríkisumboðsmaðurMynd: Jens Kristian Vang 

Oddagrein
Eirikur Lindenskov

ábyrgdarblaðstjóri

Áðrenn samanleggingina av út
varpi og sjónvarpi vóru nógv fleiri 
tíðindasendingar í útvarpi og 
sjónvarpi

Fyrr var niðurlagið í Kringarpinum, at teim­
um vantaðu pengar og tí kundu tey hvørki 
eitt ella annað. Hetta var eisini lagið, tá tey 
funnu upp á at skerja flaggskipið »Deg og 
Viku« summarmánaðirnar.

Men tað kann so ikki passa, at Kringvarp­
inum nú tørvar pengar. Nýggja lógin um 
kringvarpsgjald hevur givið stovninum nógv­
ar pengar afturat, so tað skuldi verið lagað 
manni at sent Deg og Viku við so gott um 
fullari megi, sjálvt um feriutíð er. 

Fyrr høvdu vit tveir stovnar. Útvarp og 
Sjónvarp. Tá var einki sovorðið fjas og grenj 

um, at tíðindasendingar ikki kundu gerast. Tá 
vóru ráðini verri enn í dag.

So tað kann bara vera ein bílig umber­
ing og prógv um, samanleggingin av útvarpi 
og sjónvarpi er ein skandala fyri tíðinda­
flutningin, sum er smeltaður saman til ein 
lítlan farveg av tí sum tað fyri 20 árum síðani. 
Verri fyri hyggjaran.

Staðfestast kann, at síðani Jógvan á 
Lakjuni í óðum verkum knallaði útvarpið 
og sjónvarpið saman í ein stovn eru 18 
tíðindasendingar færri í útvarpinum um 
vikuna, og í sjónvarpinum tykist tað, sum tey 
gera tað tey kunnu fyri at sleppa frá at gera 
tíðindasendingar.

Tað sigur seg sjálv, at fremsta uppgávan 
hjá einum landstíðindamiðli er at framleiða 
tíðindasendingar.

Gev okkum Deg og viku aftur!

10. AUGUST 2018


